
Abstract. This article describes social intelligence, the dynamics of its study, the pedagogical essence of social
intelligence, the role of a person in personal professional activity, the importance of social intelligence in stabilizing
teacher-student relationships, its components, and the pedagogical characteristics of each component.
Accordingly, this article serves as a source for the scientific and pedagogical community, researchers, and readers.

IJTIMOIY INTELLEKTNING TARKIBIY QISMLARI VA UNING PEDAGOGIK
FAOLIYATDA TUTGAN O‘RNI

Toxirov Shaxzod Toxirovich
Qori Niyoziy nomidagi Tarbiya pedagogikasi
milliy instituti mustaqil tadqiqotchisi

Annotatsiya. Ushbu maqolada ijtimoiy intellekt, uning o‘rganilish dinamikasi, ijtimoiy intellektning pedagogik
mohiyati, insonning shaxsiy kasbiy faoliyatida tutgan o‘rni, o‘qgituvchi o‘quvchi munosabatlarini
barqarorlashtirishda ijtimoiy intellektning ahamiyati, tarkibiy qismlari, har bir tarkibiy qismining pedagogik
xususiyati bayon qilingan. Shunga ko‘ra ushbu magqola ilmiy pedagogik jamoatchilik, tadqiqotchi va o‘quvchilar
uchun manba sifatida xizmat giladi.

Kalit so‘zlar: ijtimoiy intellekt, ijtimoiy iroda, muloqot, oz o‘zini boshqarish, sintezivlik, shaxslararo
munosabatlar, xulqg-atvor, shakllari, ijtimoiy qobiliyat, ijtimoiy moslashuv.

DOI: https://doi.org/10.47390/SPR1342V611Y2026N35

Kirish. Pedagogik xarakterdagi ijtimoiy intellekt o‘qituvchining jamoadoshlari,
o‘quvchilari, magsadlari, qiyinchiliklari va xulg-atvorini to‘g‘ri tushunishi, ijtimoiy pedagogik
vaziyatlarda moslashuvchan harakat qilish, samarali muloqotga kirisha olish va ijtimoiy
pedagogik munosabatlarni boshqara olish ko‘nikmasini egaligini anglatadi.

Adabiyotlar tahlili va metodologiyasi. Ijtimoiy intellekt tushunchasini  E. Torndayk
[1] keng kolamda asoslashga harakat qilgan. U shaxslararo munosabatlarning uzoq
istigboldagi holatini tasavvur qilish magsadida ushbu atamaga murojaat gilgan. Kyeyinchalik
esa D. Goulman [2], X. Gardner [3], R. Stenberglar [4] tomonidan rivojlantirilgan. Psixologlar
ushbu tushunchani turlicha talgin qgilganlar. 1937-yilda G. Allport ijtimoiy intellektni odamlar
haqida tez, deyarli avtomatik xulosalar chiqarish, shaxsning ehtimoliy reaksiyalarini bashorat
qilish qobiliyati bilan bog‘lagan. G. Allportga ko‘ra, ijtimoiy intellekt bu odamlar bilan

290


http://www.chirchiqsspagent@gmail.com
https://doi.org/10.47390/SPR1342V6I1Y2026N35

SCIENCEPROBLEMS.UZ-ljtimoiy-gumanitar fanlarning dolzarb muammolari Nel(6)-2026

munosabatda yengillikni ta’'minlaydigan maxsus “ijtimoiy qobiliyat” bo‘lib, uning asosiy natijasi
tushunishning chuqurligi emas, balki ijtimoiy moslashuv hisoblanadi. [5]

[jtimoiy intellektni o‘lchash uchun ishlab chiqilgan ilk ishonchli test muallifi J. Gilford [6]
hisoblanadi. Uning fikricha, ijtimoiy intellekt umumiy intellekt omillariga bog'liq bolmagan
intellektual qobiliyatlar tizimini tashkil etadi. Bu qobiliyatlar ham umumiy intellektual
imkoniyatlar kabi uchta o‘zgaruvchi ko‘rsatkichlar asosida tavsiflanadi. Ular: mazmun, jarayon
va natijalar. . Gilford bitta operatsiya bilishni ajratib, 0z tadqiqotlarini xulq-atvor bilishiga
qaratgan. Bu qobiliyat quyidagi oltita omilni o'z ichiga oladi:

1. Shaxsning o'z xulg-atvori tarkibiga kiradigan elementlarni bilishi, bu inson muayyan
kontekstdan verbal va noverbal ekspressiv xulg-atvorni ajratish qobiliyati bilan tavsiflanadi.

2. Xulg-atvor guruhlarini bilishi, inson xulqi haqidagi umumiy ma’lumotlar ichidan
umumiy belgilarni ajrata olish qobiliyati.

3. Xulg-atvor ko‘rsatkichi bo‘lgan munosabatlarni bilish, xulg-atvor ko‘rinishilari
orasidagi munosabatlarni anglash.

4. Xulg-atvor tizimlarini bilish, insonlar orasidagi o‘zaro ta’sir ko‘rsatish vaziyatlarining
rivojlanish asoslari va dinamikasini bilish, ushbu vaziyatlardagi xulq ko‘rinishlari mohiyatini
tushunish qobiliyati.

5. Xulg-atvor ko‘rinishlari transformatsiyalarini bilish, turli vaziyatlarda oxshash xulqg-
atvorning dastlabki mazmun mohiyatini bilish.

6. Xulg-atvorga oid harakatlarning natijalarini bilish, mavjud ma’lumotlarga asoslangan
holda xulg-atvor ko‘rinishlarining oqibatlarini oldindan ko‘ra olish.

Ye.S. Mixaylova[7], X.Kdirbayeva[8], U.Buteva[9]lar ijtimoiy intellektni turli hayotiy
vaziyatlarda insonlarning xulg-atvorini tushunish va bashorat qilish, ularning niyatlari, his-
tuyg‘ulari va emotsional holatlarini verbal va noverbal ekspressiya asosida farglay olish oid
intellektual qobiliyat sifatida tavsiflaganlar. Mutaxassislar umumiy tarzda ijtimoiy intellektni
tashkil etuvchi jarayonlarga ijtimoiy senzitivlik, ijtimoiy persepsiya, ijtimoiy xotira va ijtimoiy
tafakkurni Kkiritganlar. Shunga ko‘ra ijtimoiy intellekt shaxsning muloqoti va ijtimoiy
moslashuvining muvaffaqiyatli kechishini ta’'minlaydigan integrativ xarakterdagi intellektual
qobiliyatdir. U muloqotdoshlar, insonlar guruhi aks ettirish bilan bog‘liq bilish jarayonlarini
mujassamlashtirish va tartibga solishni ta’'minlaydi. Mutaxassilar ijtimoiy intellektni biror
jarayon, ko‘pincha ijtimoiy tafakkur yoki ijtimoiy persepsiya bilan ham tenglashtiradilar.

Tadqiqot muhokamasi va natijalari. [jtimoiy intellektning empatiya, muloqot, ijtimoiy
idrok, oz o'zini boshqarish kompetensiyasi, moslashuvchanlik va ijtimoiy amaliy
ko‘nikmalarga egalik kabi tarkibiy qismlari mavjud bolib, ular professor-o‘qituvchi va talabalar
orasidagi munosabatlarni barqarorlashtirishda muhim ahamiyatga ega. Jumladan empatiya
o‘gituvchining o‘quvchining his-tuyg‘ularini aniq his etish, anglash, ularning ichki
kechinmalarini tushunish va ularga nisbatan ruhiy hamdardlik bildirish qobiliyatidir. U
“emotsiya” va “hissiyot” tushunchalarini o‘zida mujassamlashtirib, pedagogik va psixologik
munosabatlar va o‘qituvchi o‘quvchilar asosiy tarkibiy qismi hisoblanadi. Empatiya ijtimoiy
intellektning muhim tarkibiy qismi bo‘lib, o‘qituvchining o‘quvchilarni his qilish, anglash va
ularga nisbatan madaniyatli munosabatda bo‘lishini ta’'minlaydi. Ta’lim jarayonida esa
o‘qituvchi kasbiy mahoratining tarkibiy qismi sifatida jamoaviy munosabatlar, pedagogik-
psixologik muhit va o‘quvchilarning faolligini ta'minlashga ijobiy ta’sir ko‘rsatadi.

Muloqot o‘qituvchi ijtimoiy intellektining muhim tarkibiy qismi bo'lib, o‘qituvchi
o‘quvchilar orasida almashish, o‘zaro bir birini tushunish, bir biriga ta’sir ko‘rsatish va o‘zaro
hamkorlikka kirishish imkoniyatidir. Pedagogik-psixologik jarayonda muloqot o‘zaro
so‘zlashuvdan iborat emas, balki emotsional, ijtimoiy va perseptiv munosabatlarni qamrab
olgan keng didaktik vosita hisoblanadi. Muloqot bo‘lajak o‘gituvchining istigbolda samarali
pedagogik faoliyat ko‘rsatishi, o‘quvchilar bilan hamkorlik o‘rnatishi va shaxslararo
munosabatlarni to‘gri tashkil etishiga ko‘'maklashadigan asosiy vosita hisoblanadi. U o‘qituvchi
va o‘quvchilar orasida o‘zaro bir birini tushunish, ishonch, faollik, bir birini anglash, tarbiyaviy
ta’sir ko‘rsatish imkoniyatini kengaytiruvchi didaktik jarayon hamdir.

[jtimoiy intellektning muhim tarkibiy qismlaridan yana biri ijtimoiy idrokdir. Bo‘lajak
o‘gituvchilarda ijtimoiy idrokni shakllantirish alohida pedagogik ahamiyatga ega, chunki ular
ijtimoiy idrok yordamida istigboldagi kasbiy faoliyatlari jarayonida o‘z o‘quvchilari va
kasbdoshlari, ijtimoiy vaziyatlarni idrok qilish, baholash va tushunish imkoniyatiga ega
bo‘ladilar. Ular hamkasblari, o‘quvchilari, ularning ota-onalarining tashqi qiyofasi, xulg-
atvorini, istaklari, niyatlari, hissiyotlari, maqsadlarini, ijtimoiy pedagogik vaziyatlarning
mohiyatini
to‘g'ri anglash va talqin qilish ko‘nikmasiga ega bo‘ladilar. [jtimoiy idrok pedagogik jarayon
subyektlari orasidagi munosabatlarning asosini tashkil giladi. Ijtimoiy idrok o‘qgituvchining
o‘quvchilari va ijtimoiy vaziyatlarni to‘g‘ri tushunishini ta’'minlovchi psixologik qobiliyatidir. U
bo‘lajak o‘gituvchidarda istigbolgai kasbiy faoliyati jarayonida o‘quvchilar guruhidagi vaziyatni
to‘gri baholash, ularning holatini anglash, individual yondashuvni amalga oshirish va samarali
hamda ular bilan muloqot o‘rnatishiga ko‘maklashadi.

Oliy pedagogik ta’lim muassalari talabalarida oz o‘zini boshqarish kompetensiyasi
shakllantirish muhim ahamiyaga ega. Chunki o‘qituvchining oz hissiyotlari, xulqg-atvori, vaqt va
faoliyatini ongli tarzda rejalashtirishi, nazorat qilishi uni samarali boshqarish ko‘nikmasini
namoyon qiladi. oz o‘zini boshqarish emsional intellektning asosiy tarkibiy qismlaridan biri
bo‘lib, pedagogning o‘z faoliyatini tashkil etishi va vaziyatga muvofiq harakat qilishini
ta'minlaydi. Oz o‘zini boshqarish kompetensiyasi bo‘lajak o‘gituvchining ichki intizomi,
hissiyotlarni nazorat qilish, magsadga yo‘nalgan faoliyatini samarali tashkil etish ko‘nikmasini
egalligini ifodalaydi. U o‘qituvchining kasbiy madaniyati, emotsional barqarorligi va ta’lim
samaradorligi uchun hal qiluvchi ahamiyatga ega.

Moslashuvchanlik va ijtimoiy amaliy ko‘nikmalarga egalik ham ijtimoiy
intellektning muhik tarkibiy qismi sifatida pedagogik faoliyatni samarali amalga oshirish uchun
zarur hisoblandi. Moslashuvchanlik, ya'ni adaptivlik bo‘lajak o‘qituvchining yangi sharoitlar va
yangi talablarga, vaziyatlar va munosabatlardagi o‘zgarishlarga tez va samarali moslashishini
ta’'minlaydi. Ijtimoiy amaliy ko‘nikmalarga egalik bo‘lajak o‘qituvchilarning ijtimoiy
vaziyatlarda to‘g'ri qaror qabul gila olishi, 0z bilim va ko‘nikmalarini amaliy holatlarda qo‘llay
bilishi, jamiyatda faol ishtirok etish ko‘nikmasiga egaligini ifodalaydi. Moslashuvchanlik
talabalarning o‘zgarishlarga moslashishini ta’'minlaydi, ijtimoiy amaliy ko‘nikmalarga egalik
esa, ularning istigboda pedagogik jamoada samarali amaliy faoliyat ko‘rsatilariga imkon beradi.
Moslashuvchanlik va ijtimoiy amaliy ko‘nikmalarga egalik ijtimoiy intellektning muhim
komponentlaridan biri bo‘lib, aynigsa u bo‘lajak o‘qituvchida shakllantirilishi zarur bo‘lgan
kasbiy komptensiyalar sirasiga kiradi.

[jtimoiy intellekt muntazam rivojlanish xarakteriga ega. Shuning uchun ham bo‘lajak
o‘gituvchilarda qulay pedagogik muhitda shakllanadi va tarbiyalanadi. Ushbu maqgsadga
yo‘naltirilgan pyedagogik jarayonda innovatsion metodlar, interaktiv strategiyalar, guruhli ish
shakllari, muammoli vaziyatlar va keyslar, rolli o‘yinlar va treninglar talabalarda ijtimoiy
intellektni jadal tarzda shakllanishi va rivojlanishini ta’'minlaydi. Bu esa bo‘lajak
o‘qituvchilarning istigboldagi kasbiy faoliyatida sinfdan qulay pedagogik-psixologik mubhit,
o‘qituvchi-o‘quvchi, o‘quvchi-o‘quvchi ozaro munosabatlari hamda unga oid ijtimoiy tajribani
shakllantirish imkoniyatiga ega bo‘ladi.

Bo‘lajak o‘gituvchilarda ijtimoiy intellektining yuqori darajaga ko‘tarilishi kasbiy
shakllanish samaradorligini ta'minlovchi asosiy omillaridan biri hisoblanadi. [jtimoiy intellekt
intellektual-ijodiy qobiliyat sifatida ijtimoiy manfaatdorlik orqali muloqotning muvaffaqiyatini
belgilaydi. Ijtimoiy manfaatdorlik esa o‘z navbatida identifikatsiya, empatiya, hamkorlik va
altruizm jarayoni sifatida talgin qilinadi. Bu jarayonlar o‘qituvchi kasbiy faoliyatida muhim
o‘rin egallaydi. Chunki mazkur jarayonlar muloqot orqali o‘qituvchilar, hamkasblar, ota-onalar
bilan ijobiy munosabatlarni rivojlanirishga qaratilgan. Shu bilan bir ijtimoiy intellektning
asosiy tarkibiy qismlari sifatida ijtimoiy manfaatdorlikni ham ko‘rsatish mumkin. U
kommunikativ, kognitiv jarayonlarini o‘zida mujassamlashtiradi, tartibga soladi hamda
shaxslararo ta’sir asosida jamiyat a’zolarining xulg-atvorini to‘g‘ri tushunish va munosib
baholashga ko‘maklashadi. Ijtimoiy intellektga ega shaxs, jumladan o‘qituvchi quyidagi
sifatlarga egaligi bilan tavsiflanadi: ijtimoiy his tuyg‘ularninng rivojlanganligi, muloqot va
muloqotdoshlarining faoliyat jarayonida o‘zaro ijobiy munosabatlar o‘rnata olishi va ularni
go‘llab-quvvatlash ko‘nikmasiga egaligi kabilar. Bo‘lajak o‘qituvchilarda ijtimoiy intellektni
rivojlantirish alohida shaxsiy kasbiy ahamiyatga ega bo'‘lib, ularning istigboldagi kasbiy
faoliyati jarayonida muvaffaqiyatga erishishlarini ta’'minlaydi.

Xulosa. Olib borilgan nazariy-tahliliy izlanishlar shuni ko‘rsatadiki, ijtimoiy intellekt
shaxsning ijtimoiy muhitda samarali faoliyat yuritishini ta’'minlovchi murakkab, ko‘p
komponentli intellektual tuzilma hisoblanadi. U ijtimoiy senzitivlik, ijtimoiy persepsiya,
ijtimoiy xotira va ijtimoiy tafakkur kabi tarkibiy qismlarning o‘zaro uzviy integratsiyasi asosida
namoyon bo‘ladi. Mazkur tarkibiy qismlar pedagogning shaxslararo munosabatlarni anglash,
o‘quvchilarning emotsional holatini baholash, ularning xulg-atvorini oldindan bashorat qilish
hamda pedagogik vaziyatlarga moslashuvchan yondashuvni amalga oshirishida muhim
ahamiyat kasb etadi.

Tadqgiqot natijalari shuni asoslaydiki, pedagogik faoliyat jarayonida ijtimoiy intellekt
o‘gituvchining kasbiy kompetentligini belgilovchi muhim omillardan biri sifatida namoyon
bo‘ladi. Xususan, yuqori darajada rivojlangan ijtimoiy intellekt pedagogga o‘quvchilar bilan
samarali muloqot o‘rnatish, sinfjamoasida soglom psixologik muhitni shakllantirish, ziddiyatli
vaziyatlarni konstruktiv hal etish hamda ta’lim-tarbiya jarayonining subyektlari o‘rtasida
o‘zaro ishonchni mustahkamlash imkonini beradi.

Shuningdek, ijtimoiy intellekt pedagogning refleksiv faoliyatini faollashtiradi, uning
pedagogik qarorlar qabul qilish jarayonida ijtimoiy omillarni chuqur hisobga olishiga zamin
yaratadi. Bu esa ta’'lim jarayonining individuallashtirilishi, o‘quvchilarning shaxsiy ehtiyoj va
imkoniyatlarini inobatga olgan holda pedagogik ta’sir ko‘rsatishni ta’'minlaydi.

Xulosa qilib aytganda, ijtimoiy intellekt pedagogik faoliyatning samaradorligini
oshiruvchi, pedagog shaxsining kasbiy-axloqiy yetukligini belgilovchi va ta’'lim jarayonining

ijtimoiy-psixologik bargarorligini ta’minlovchi muhim integrativ intellektual sifat sifatida
baholanadi. Shu bois pedagoglarni tayyorlash va ularning malakasini oshirish tizimida ijtimoiy
intellektni rivojlantirishga yo‘naltirilgan maxsus pedagogik mexanizmlar va texnologiyalarni
joriy etish dolzarb ilmiy-amaliy vazifa hisoblanadi.

